
Nd. 537. Tillaga til þingsályktunar
um skipulag á framleiðslu kindakjöts fyrir innlendan markað.

Flm.: Asmundur· Sigurðsson.

Neðri deild Alþingis ályktar að skora á ríkisstjórnina að láta rannsaka, hvernig
bezt verði tryggt, að þau héruð, sem bezt eru fallin til sauðfjárræktar eða vegnu
legu sinnar verða að stunda hana sem aðalframleiðslu, fái forgangsrétt að hinum
innlenda kindakjötsmarkaði, á svipaðan hátt og viss héruð hafa nú einkarétt til
sölu mjólkur og rjóma á helztu markaðsstöðum landsins.

Að lokinni rannsókn skal ríkisstjórnin láta undirbúa frumvarp til laga um
þessi mál og leggja fyrir næsta reglulegt Alþingi.

Greinargerð.

A síðustu 3-4 áratugum hafa orðið hraðari breytingar á atvinnulífi vor Ís-
lendinga en nokkru sinni fyrr. Þjóðin hættir að vera frumstæð bændaþjóð, sem
að mestu bST að eigin framleiðslu, og fer að hagnýta sér auðlindir þær, er sjór-
inn hefur að bjóða. Á stuttum tíma skapast slórútgerð, er fyllilega jafnast á við það
hezta, sem annars staðar gerist á því sviði. Jafnframt eykst iðnaður og verzlun til
stórra muna. Eðlileg afleiðing af slíkri þróun atvinnulifsins er þéttbýli það, sem
rnyndazt hefur í kaupstöðum og sjávarþorpum. En samfara þessu hefur hlutverk
landbúnaðarins í atvinnulifinu lekið miklum breytingum. Í stað þess að framleiða
aðallega til eigin nota it heimilum og lítið eitt til útflutnings hefur skapazt stór-
kostlegur markaður í landinu sjálfu. Þar með hefur landbúnaðinum skapazt nytt
verkefni, að fylla þann markað með svo fjölbreyttum matvælum sem hægt er að
framleiða hér heima.

Ekki þýðir annað en viðurkenna þú staðreynd, að skilyrði til landbúnaðar-
framleiðslu eru að ýmsu leyti lakuri hrl' en í nágrannalöndum vorum. Nú er sú
stefna mjög ofarlega á baugi úti um heim, að skipuleggja beri framleiðslu og
dreifingu vara með alþjóðasamtökum. Verða þá hverfandi litlar líkur til þess, að
vér íslendingar getum selt landbúnaðarframleiðslu á erlendum markaði fyrir það
verð, er skapað geti bændum og búaliði sæmilega lífsafkomu. Þetta þarf þó ekki
að hafa þau áhrif, að landbúnaðarframleiðslan sem heild þurfi að minnka, því að
enn þá er mjög tilfinnanlegur skortur it ýmsum landbúnaðarvörum til innanlands-
neyzlu. Má í því sambandi benda á mjólkurskort þann, er sífellt gerir vart við sig
hér i Reykjavík og "iðar. Smjör er oftast ófáanlegt, og garðávexti þarf að flytja



inn i landið að heita má it hverju ári, og fleira mætti telja. Aftur á móti er kinda-
kjötsframleiðslan svo mikil, að selja verður allmikinn hluta dílkakjötsins úr landi
fyrir verð, sem óhugsandi er, að geti skapað framleiðendum sæmilega fjárhagsaf-
komu, eftir að styrjöldinni lýkur.

Enn þá hefur ekkert verið gert af hálfu löggjafarvaldsins til að lagfæra þetta
ástand. Verðuppbætur ríkissjóðs á útflutt kjöt munu fremur hafa stuðlað að auk-
inni þróun í þessa átt, með þvi að sökum hins háa kjötverðs innan lands hafi kjöt-
framleiðslan á sumum helztu mjólkurframleiðslusvæðum landsins verið aukin ú
kostnað mjólkurframleiðslunnar. Er auðsætt, hvílík hætta stafar af slíkri þróun,
ekki aðeins fyrir bændastétt landsins, heldur einnig þjóðina sem heild. Nú er það
viðurkennt af öllum, að verðlagsuppbætur ríkissjóðs séu vandræðamál og hljóti
að falla niður þegar á næsta ári. Verði jafnframt verðfall á erlendum markaði í
styrjaldarlokiu, er bændum þeim, er ekki geta stundað annað en sauðfjárrækt,
stórhætta búin fjárhagslega, ef ekkert er að gert.

Það, sem gera þarf þvi hið allra fyrsta, er að beina þróuninni í gagnstæða átt,
fá bændur á þeim svæðum, sem vel eru fallin til mjólkurframleiðslu og vegnu legu
sinnar getu notað mjólkurrnarkaðinn, til að leggja niður sauðfjárrækt, og í öðru
lagi að tryggja þeim héruðum, sem ekki geta framleitt mjólk til sölu, forgangs-
rétt að kindakjötsmarkaðinum innan lands. Í flestum tilfellum eru það þau héruð,
sem bezt eru fallin til sauðfjárræktar, þótt fyrst um sinn verði að taka þar með
ýmis önnur héruð og sveitir, sem vegna legu sinnar geta ekki stundað aðra fram-
leiðslu, eins og nú er háttað.

Þess ber einnig að gæta, að við slíka verkaskiptingu innan bændastéttarinnar,
þar sem hver hlutinn leggur eingöngu kapp á framleiðslu þeirra vörutegunda, er
bezt eiga við náttúruskilyrði viðkomandi framleiðslusvæðis, notast bæði starfs-
orka framleiðenda og náttúru skilyrði landsins betur en áður, og er hún því bezta
tryggingin fyrir því, að hægt sé að lækka framleiðslukostnað og þar með verð-
bólguna í landinu.

Þá skal það einnig tekið fram, að sú aðferð að ákveða verðlag landbúnaðar-
vara á innlendum markaði eftir sérstakri landbúnaðarvísttölu hefur orðið mjög
vinsæl meðal bænda, og mun þeim flestum þykja öryggi atvinnurekstrar síns all-
mikið skert, ef frá þvi væri horfið. Slíkri verðlagningu er ekki hægt að koma
við gagnvart útfluttum vörum. Eina örugga ráðið til tryggingar landbúnaðinulll
er því það að skipuleggja framleiðsluna þannig, að hið allra fyrsta megi takast
að fylla innanlandsmarkaðinn með gnægð af þeim vörum, sem hér er hægt að
framleiða, og hætta útflutningi vara, sem vér erum ekki samkeppnisfærir með á
erlendum markaði.

Samkvæmt lögum nr. 1 7. jan. 1935, um meðferð og sölu mjólkur og rjóma,
er vissum héruðum veittur einkaréttur til þess að framleiða þessar vörur fyrir
helztu markaðsstaði landsins. Það verður því að teljast full ástæða til þess að veita
öðrum héruðum, er ekki geta stundað annað en sauðfjárrækt, hliðstæðan forgangs-
rétt að innlendum kindakjðtsmarkaði og þannig verði byrjað að beina þróuninni
inn á þá braut, sem heppilegust mun reynast fyrir framtíð landbúnaðarins.


